
 DOMAĆA EKONOMIJA JE POSLOVNU 2008. GODINU ZAPOČELA UZ ZNATNA OPTEREĆENJA I BARIJERE 
 
 Dva su problema posebno značajna. Jedan je «galopirajući» rast cijena nafte na svjetskom tržištu, a drugi su izraženi 
inflatorni skokovi, kao refleksija poremećaja na svjetskoj ekonomskoj sceni. Ako se uzme u obzir da je bh. ekonomija do prošle 
godine bila pošteđena značajnije inflacije, onda se može razumjeti problematika koju je ona donijela privredi. Ovo se posebno 
odnosi na one privredne subjekte koji su, prirodom svoje djelatnosti, orijentisane na uvoz (sirovine, repromaterijali, polupro-
izvodi i sl.), na visoko učešće energenata u njihovom radu kao i na one subjekte koji su imali već zaključene ugovore, započeli 
poslove za kupce, ne očekujući (i ne planirajući) tako nagle inflatorne promjene koje su dovele do poskupljenja njihovih pro-
izvodnih inputa.
 Međutim, pored istaknutih problema i „neugodnog“ ambijenta za poslovanje, privreda Kantona Sarajevo je u prvoj 
polovini 2008. godine ostvarila najvećim dijelom pozitivne efekte u poslovanju.

INDUSTRIJSKA PROIZVODNJA BILJEŽI STALNI RAST 

 U prvih šest mjeseci 2008. godine, u odnosu na isti period prethodne godine, industrijska proizvodnja je povećana za 
3% (u FBiH za 4,9%), a za sedam mjeseci 9,2% (u FBiH 5,4%). Prerađivačka industrija je za šest mjeseci 2008. ostvarila rast, 
u odnosu na isti period prethodne godine od 0,4%, a FBiH rast od 4,7%.

Privredna kretanja u Kantonu 
Sarajevo u prvom polugodištu 2008.

2006/05 2007/2006 I-VI 08/I-VI 07

Pad prerađivačke industrije
  1   proizvodnja duhanskih proizvoda 96,2
  2   proizvodnja tekstila 52,2
  3   proizvodnja drveta osim namještaja 73,4
  4   proizvodnja hemikalija i hemijskih proizv.       87,2
  5   proizvodnja proizvoda od gume i plastike 89,2
  6   proizvodnja električnih mašina i aparata 96,7
  7   proizvodnja namještaja 65,9
  8   reciklaža 94,2

Indexi I-VI 2008/I-VI 2007

Rast industrijske proizvodnje-ukupno           103,0 
Rast prerađivačke industrije                          100,4

 1   proizvodnja hrane i pića                            108,2
 2   proizvodnja odjeće, dorada i bojenje krzna 156,0
 3   prerada kože, izrada galanterije i obuće 118,9
 4   pr. celuloze,papira i pr. od papira       103,2
 5   izdavačko-štamparska djelatnost 100,2
 6   pr. ostalih nemetalnih mineralnih proizvoda 127,7
 7   proizvodnja metala   116,2
 8   pr. proizvoda od metala, osim mašina 192,2
 9   proizvodnja mašina 248,8

10  pr. kancelarijskih mašina i računara  
133,8

11. pr. medicinskih, preciznih opt. instr i satova 132,0
12  pr. motornih vozila, prikolica i poluprikolica 135,0

Posmatrano po gra-
nama, 12 industrijskih 
grana prerađivačke 
industrije Kantona, 
ostvarilo je rast, dok je 
osam grana zabilježilo 
pad proizvodnje, što 
je prikazano u datim 
pregledima.

Od ukupno 10.203 pravnih subjekata u Kantonu Sa-
rajevo, (u FBiH 38.913), na prerađivačku industriju ot-
pada 9,7%, odnosno 992 pravna lica (u FBiH 12,6%, 
odnosno  4.923). Značajno je istaći, da od tog broja, 
na četiri općine Kantona (Centar, Ilidža, Novi Grad i 
Novo Sarajevo) otpada 77% ili 764 subjekta, čija je 
pretežna djelatnost prerađivačka industrija.

POLJOPRIVREDNO-PREHRAMBENI KOMPLEKS - SVE KVALITETNIJE PRETPOSTAVKE ZA DINAMIČNIJI RAZVOJ

 To se odnosi na značajnije podsticaje za korištenje raspoloživih i instalisanih potencijala za organizovanje različitih 
vidova primarne poljoprivredne proizvodnje.
 Tako je početkom godine usvojen Akcioni plan za realizaciju Strategije razvoja ruralnih dijelova KS kojim je predviđena 
veća podrška razvoju ove proizvodnje, unapređenje zdravstvene zaštite životinja, povećanje površine pod plastenicima, brže i 
masovnije organizovanje zemljoradničkih zadruga, organizovanje manifestacija u službi razvoja poljoproizvodnje.
 Takođe je u martu 2008. u Kantonu usvojen Zakon o novčanim podsticajima u primarnoj poljoprivrednoj proizvodnji 
koje je, zajedno sa korisnicima iz prethodnih godina, iskoristilo oko 4.000 poljoprivrednih proizvođača. I Vlada FBiH usvojila  
je Program utroška sredstava za poticaje (52,6 mil. KM), a i većina općina u Kantonu je odobrila novčana sredstva za razvoj 
primarne poljoprivredne proizvodnje, nabavku tehničkih sredstava (vozila, cisterne, traktori, plastenici sa dodatnom opremom 
i sl.), nabavku i besplatnu dodjelu sadnog i drugog repromaterijala, pa i dodjelu dijela državnog zemljišta za obradu (Ilijaš, 
Ilidža). Značajno je istaći da je Vlada FBiH potpisala protokol sa Razvojnom bankom FBiH o povoljnom finansiranju razvoja 
poljoprivrednog sektora sa kamatom za krajnjeg korisnika, ne većom od 2%.
 Za očekivati je u narednom periodu još intenzivniji rast i stepen zapošljavanja u ovoj privrednoj oblasti.

GRAĐEVINARSTVO - TEŠKI USLOVI POSLOVANJA

 Zbog enormnog povećanja cijena baznih građevinskih materijala, fiksne jedinične cijene prilikom sklapanja ugovora 
za izvođenje radova, kao i hroničnog nedostatka stručne radne snage, građevinarstvo je i dalje suočeno sa velikim problemima 
u poslovanju. Tako je, na primjer, cijena armaturnog željeza porasla za preko 80%, željeznih profila za preko 40% i ostalih 
osnovnih materijala u građevinarstvu za preko 30%. 
 Ipak, i u takvim uslovima zabilježen je rast fizičkog obima građevinskih radova, što se vidi iz narednog grafikona. Za 
četiri mjeseca 2008. godine obim građevinskih radova je veći za 47,7% u odnosu na isti period prethodne godine.  

Da bi se olakšalo poslovanje građevinskih firmi, Privredna komora Kantona Sarajevo je uputila prijedlog Vladi KS da se u ten-
derima državnih institucija ne utvrđuju fiksne cijene za izvođenje građevinskih radova. U pripremi je i prijedlog metodologije za 
obračun i naplatu razlike u cijeni izvođenja građevinskih radova. 

TRGOVINA - I DALJE VEOMA DINAMIČAN RAST

 U trgovini na malo za šest mjeseci 2008. godine ostvaren 
je ukupan promet (sa PDV-om) u iznosu od 1.247,8 miliona KM, 
što je za 34,1% više nego u uporednom periodu 2007. godine, a 
što čini 52% ukupnog prometa trgovine na malo FBiH (1.398,9 mil. 
KM).
 Za sedam mjeseci 2008. promet u trgovini na malo je veći 
za 42,5% i čini 42,2% ukupnog prometa na malo FBiH. 

 3

U Kantonu Sarajevo su registrovana 532 prav-
na lica iz građevinarstva u kojima je krajem 
juna 2008. godine bilo zaposleno 8.640 rad-
nika ili 7,3% od ukupno zaposlenih u Kantonu 
Sarajevo.

Zaključno sa mjesecom junom 2008. godine u oblasti trgovine 
bilo je ukupno zaposleno 21.924 radnika, što čini 18,4% ukupno 
zaposlenih u Kantonu Sarajevo. Od tog broja, na zaposlene u 
trgovini na malo otpada 52% ili 11.224 (ostatak otpada na ostale 
trgovačke djelatnosti). Vrijednost zaliha robe u trgovini na malo 
(juni 2008.) iznosila je 403 miliona KM.

Promet u trgovini na malo u KS
- mjese ni promet sa PDV u periodu I-VI 2008. godine

TURIZAM I UGOSTITELJSTVO POKAZUJU PERMANENTNU TENDENCIJU RASTA

 U periodu januar-juni 2008. godine ostvareno je 16,1 milion KM 
prihoda od turizma što je više za 10,4% u odnosu na isti period uporedne 
godine. 
 Broj noćenja, u istom periodu, u Kantonu Sarajevo, iznosio je 
163.001 što predstavlja 59,3% od Federacije BiH (274.507 sa stopom 
rasta od 12%), a što je više za 4,5% od registrovanog broja noćenja turista 
u istom periodu 2007. g. Na noćenja stranaca u Kantonu otpada 74%, a 
ostatak od 26% otpada na noćenja domaćih turista.
Prihod u turizmu za sedam mjeseci 2008. veći je za 9,1%.

 U prva tri mjeseca tekuće godine (posljednji podatak Fe-
deralne statistike) u Kantonu Sarajevo je ostvaren ukupan pro-
met u ugostiteljstvu od 15,5 miliona KM sa rastom od 39,2% u 
odnosu na januar-mart 2007. g. Vrijednost ovakvog prometa 
predstavlja 54,8% ukupne vrijednosti prometa u ugostiteljstvu 
Federacije BiH, koji je za ovaj period iznosio 28,3 miliona KM 
sa dinamikom rasta od 24,5%.
 Najveći dio prometa ostvari se u ugostiteljskim objekti-
ma u privatnoj svojini 72,2%, a ostatak u objektima državnog 
(20%) i mješovitog vlasništva (7,8%). 
 Skoro trećina, tačnije 28%, ugostiteljskih radnika FBiH 
zaposlena je u KS. Inače, u oblasti ugostiteljstva, krajem juna 
2008. g. bilo je uposleno 5.185 radnika što je 4,3% ukupno 
zaposlenih u Kantonu u istom mjesecu. 

SAOBRAĆAJ, OVISNO O VRSTI PREVOZA, OSTVARIO RAZLIČITU DINAMIKU KRETANJA

 U prva tri mjeseca tekuće godine (posljednji statistički podatak) u cestovnom prevozu robe ostvarena je dinamična 
stopa rasta, gdje je prevezeno 21.000 tona robe, što je povećanje od 40% u odnosu na uporedna tri mjeseca 2007.g. Za isto 
vrijeme, u cestovnom prevozu putnika prevezeno je 607.000 putnika, što je manje za 25,8% u odnosu na isti period 2007. g. 
ili 9,5% manje u odnosu na prethodni kvartal (X-XII 2007. godine). U gradsko-prigradskom prevozu putnika za prvo tromjesečje 
2008. godine ostvaren je također pad i to od 3%, pri čemu je prevezeno 28.822 putnika.

NAJVEĆA STOPA RASTA ZAPOSLENOSTI U POSLIJERATNOM PERIODU

 Na kraju juna tekuće godine, u Kantonu je bilo uposleno ukupno 119.028 radnika, što je više za 18,7% u odnosu 
juni 2007. g. To predstavlja 27,4% ukupno uposlenih u FBiH (433.170 sa stopom rasta od 3,5%). Ovo je najveća stopa rasta 
zaposlenosti u poslijeratnom periodu.

Broj zaposlenih radnika (VI 2008.) po privrednim djelatnostima, dat je u narednom grafikonu:

 Broj nezaposlenih lica u Kantonu bilježi pad na kraju ana-
liziranog polugodišta. Na kraju juna registrovana su 61.502 
nezaposlena lica, što je u odnosu na isti mjesec 2007. godine 
niže za značajnih 9,1%.
 Ova činjenica je i razlog što je stopa nezaposlenosti u 
Kantonu, koja iznosi 34%, niža od stope nezaposlenosti u Fe-
deraciji (44% sa 341.221 nezaposlenim licem).
Nezaposleni po stepenu obrazovanja

Od ukupnog broja zaposlenih u Kantonu, 
na zaposlene u privrednim djelatnostima 
otpada 61,4% ili 73.108 radnika, tako da 
je došlo do popravljanja omjera zaposlenih 
u privredi i van privrede u korist privrede.

Najveći broj zaposlenih je u djelatnosti trgovine i to 21.924 što je 18,4% 
ukupnog broja uposlenih u Kantonu,  odnosno  30% ukupno uposlenih u 
kantonalnoj privredi. U prerađivačkoj industriji Kantona u posmatranom 
periodu bilo je uposleno 14.433 uposlenika ili 12,1% ukupne uposlenos-
ti, odnosno 19,7% od ukupno zaposlenih u privredi Kantona. 

Od ukupnog broja registrovanih turista, koji 
su u posmatranom periodu posjetili Federaciju 
BiH (134.539 sa rastom od 6,3%) na Kanton 
Sarajevo otpada 60,8% ili 81.854 posjetioca, 
što je povećanje od 3% u odnosu na januar-
juni 2007. g. Na strance otpada 72%, a osta-
tak od 28% na posjete domaćih turista. 

VSS VŠS SSS NSS VKV KV PKV NKV

61.502 2.991 945 16.265 500 485 17.197 494 33.625
100,0 4,9 1,5 26,5 0,8 0,7 27,9 0,8 36,9

REALAN RAST PLAĆA OD 4,3% 

 Prosječna netto-plaća iznosila je 925,44 KM (u FBiH 740,60 KM) i viša je za 12% u odnosu na uporedni period 2007.
godine, a od federalne za 25% ili za 184,84 KM. Realan rast plaća u Kantonu za posmatrani period iznosio je 4,3%. 
 Inflacija (index rasta potrošačkih cijena u FBiH-za kantone se ne objavljuje podatak) u posmatranom periodu, u odno-
su na I-VI 2008. godine bilježi rast od 7,6%, dok su cijene proizvođača industrijskih proizvoda rasle po stopi od 6,5%.

VANJSKO/SPOLJNOTRGOVINSKA RAZMJENA PRIVREDE KANTONA SARAJEVO 
ZA PERIOD I-VI 2008. GODINE

 Prosječan mjesečni izvoz privrede Kantona Sarajevo iznosio je 63,66 mil.KM, a uvoz 355,16 miliona KM, gdje proizlazi 
da je uvoz preko pet puta veći od prosječnog mjesečnog izvoza. Kao vodeći partneri u razmjeni privrede Kantona sa inostrans-
tvom pojavljuju se tradicionalno Hrvatska, Njemačka i Slovenija.
 U izvozu KS dominantno mjesto pripada proizvodima iz metalnog kompleksa (61%), a zatim slijede oblasti: drvo, 
namještaj i proizvodi od drveta (12%), električna energija (11%), farmaceutski proizvodi (5%), proizvodi prehrambene industrije 
(5%) itd.
 Uvoz najznačajnijih proizvoda u prvih šest mjeseci 2008. godine je bio: nafta i derivati od nafte (313 miliona KM), pri-
rodni i industrijski gas (120,7 miliona KM), toaletni proizvodi i proizvodi za čišćenje (70,3 miliona KM), željezo i čelik (64,8 mili-
ona KM), željezo i čelik (64,8 miliona KM) proizvodi od nemetalnih minerala (61,0 miliona KM) itd. Interesantno je da je uveze-
no mlijeka i mliječnih prerađevina u vrijednosti od 34,1 milion KM, mesa i mesnih prerađevina  19,2 miliona KM, voća i povrća 
17,1 milion KM, itd., koji se veoma uspješno mogu proizvoditi u KS.  

OSTVARENI POZITIVNI FINANSIJSKI EFEKTI

Finansijski rezultati poslovanja privrede Kantona Sarajevo, na kraju prvog polugodišta, pokazuju da privreda, i pored prisutnih 
barijera, ostvaruje pozitivne finansijske efekte, što se da zaključiti iz datog tabelarnog pregleda, u kojem su prezentirani, upo-
redo sa Kantonom, i ostvareni finansijski podaci za nivo Federacije BiH. 

OČEKIVANJA 

 Prognoze za privredna kretanja do kraja godine su optimistične. Na to upućuje aktivnost svih nosilaca realizacije za-
dataka iz usvojene Strategije za povećanje zaposlenosti KS, Akcionog plana za realizaciju strategije razvoja ruralnih dijelova 
KS, strateških ciljeva u razvoju turizma, te drugih mjera za poboljšanje uslova privređivanja koje je utvrdila Skupština KS. 
 Tome će, nesumnjivo, doprinijeti i dokument koji je u završnoj fazi izrade „Strateški ciljevi u industrijskoj politici KS“, 
koji će, također, razmatrati i usvojiti Skupština KS.

Priredila Azemina Ćerimagić

ELEMENTI Kanton 
Sarajevo Index Federacija 

BiH Index Uč. u (%)
KS u FBiH

1. Broj pravnih lica 2.935 - 9.658 - 30,4
2. Prihod -  u mil. KM 6.967,9 120,4 17.111,6 118,5 40,7
3. Rashod - u mil. KM 6.725,6 119,8 16.525,3 117,4 40,7
4. Neto-dobit – u mil. KM 363,3 125,0 892,7 123,1 40,7
5. Gubitak – u mil. KM 140,5 90,0 349,8 80,0 40,2
6. Broj zaposl. na bazi sati rada 88.211 108,8 267.208 110,1 33,0
7. Aktiva – u mil. KM 23.573,4 105,7 47.528,2 106,9 49,6
8. Stalna sredstva  - u mil. KM 16.939,8 103,1 31.759,4 103,7 53,3
9. Tekuća sredstva – u mil. KM 6.476,9 112,9 15.481,8 114,1 41,8

10. Pasiva – u mil. KM 23.573,4 105,7 47.528,2 106,9 49,6
11. Kapital – u mil KM 13.675,9 101,9 26.649,3 102,9 51,3
12. Obaveze – u mil. KM 9.897,4 111,5 20.878,8 112,7 47,4

Pokazatelj
Kanton Sarajevo

Index rasta
I-VI 07. I-VI 08.

Ukupan izvoz 361 382 105,81
Ukupan uvoz 1.538 2.131 138,55
Obim ukupno 1.899 2.513 132,33
Saldo/defi cit  -1.177 -1.749 148,59
Pokrivenost 23,48 % 17,92 %
Rast izvoza 22,19 % 5,8%
Rast uvoza   17,24 % 38,55 %
Rast uk. razmjene sa inostranstvom          18,09 % 32,28%

Stepen  pokrivenosti -0,05 % -5,56 %

Deficit u spoljnotrgovinskoj razmjeni predstavlja 
veliki problem i on se mora ozbiljnije rješava-
ti  putem veće stimulacije izvozno-orijentisane  
proizvodnje i supstitucijom uvoza proizvoda koje 
KS može kvalitetno i konkurentno  proizvoditi za 
domaće i svjetsko tržište.

U prihodima dominantno učešće 
ima trgovina (48,8%), a zatim 
slijedi prerađivačka industrija 
(14,2%), saobraćaj  (9,3%) itd. 
Značajno je istaći da je ukupan 
gubitak smanjen za 10% što je 
ohrabrujuća činjenica. U po-
ređenju sa ostvarenim finansij-
skim rezultatima FBiH, vrijedno 
je istaći da KS ostvaruje više od 
trećine prihoda FBiH (40,7%), 
neto-dobiti 40,7%, da raspolaže 
sa 53,3% stalnih sredstava, a u 
vrijednosti kapitala učestvuje sa 
51,3%.

 Privredna komora Kantona Sarajevo u saradnji s Pri-
vrednom komorom Federacije BiH, Federalnim ministarstvom 
poljoprivrede, vodoprivrede i šumarstva i Razvojnom bankom 
FBiH početkom septembra ove godine organizovala je pre-
zentaciju kreditne linije za razvoj poljoprivrede u FBiH, te dru-
gih kreditnih linija Razvojne banke FBiH.
 Prisutne je pozdravio predsjednik Privredne komore 
Kantona Sarajevo Kemal Grebo. Istakao je značaj primarne 
poljoprivredne proizvodnje i njenih resursa za ukupan privred-
ni razvoj Kantona Sarajevo. Naglasio je da je Komora izradila 
nekoliko studija (Projekcija razvoja tržišne poljoprivredne pro-
izvodnje u KS, Razvoj poduzetništva na selu, Stanje i moguć-
nosti razvoja voćarstva i rashladno-distributivnih kapaciteta i 
dr.), koje je Vlada KS prihvatila i na osnovu kojih je donijela 
Strategiju razvoja ruralnog sektora i mjere koje trebaju dopri-
nijeti daljem razvoju ovog sektora u Kantonu Sarajevo. 
 Kreditne linije predstavili su Gojko Ivanković, dopred-
sjednik Uprave Razvojne banke FBiH, Jago Lasić, predsjednik 
Privredne komore FBiH, prof. dr. Vjekoslav Selak, savjetnik u 
Ministarstvu poljoprivrede, vodoprivrede i šumarstva, i Rasim 
Fazlić iz Federalnog ministarstva poljoprivrede, vodoprivrede 
i šumarstva. 
 Poljoprivrednu kreditnu liniju kreirali su Federalno mi-
nistarstvo poljoprivrede, vodoprivrede i šumarstva i Razvojna 
banka FBiH, kojom se želi dugoročno finansirati poljoprivred-
na proizvodnja u FBiH. Ona ima za cilj finansijsku podršku za 
razvoj, modernizaciju i ekspanziju poljoprivredne proizvodnje 
i izgradnju kapaciteta u prehrambenoj industriji. Njen ukupni 
kapital iznosi 24 miliona KM.
 Ova kreditna poljoprivredna linija već se realizuje, 
a bit će nastavljena i u 2009. godini. U strukturi finansiranja 
učestvuju 50 posto sredstva Razvojne banke FBiH, 25 posto 
podsticajna novčana sredstva Ministarstva poljoprivrede, vo-
doprivrede i šumarstva i 25 posto su ulagačka sredstva inves-
titora. 
 Kreditna sredstva korisniku se daju na 10 godina, sa 
grejs-periodom do 36 mjeseci, zavisno od vrste poljoprivred-
ne proizvodnje i s kamatnom stopom od 4%, s tim što kamatu 

regresira Federalno ministarstvo za poljoprivredu sa 2%, tako 
da konačna kamata za korisnika iznosi svega 2%.
 Iznos pojedinačnih kredita kretat će se od 25.000 
KM do 150 hiljada KM, u zavisnosti od ponuđenog projekta 
poljoprivrednog proizvođača. Iznos kreditnih sredstava vezan 
je za najveći iznos investicijske podrške Ministarstva kako sli-
jedi:

do 100.000,00 KM u: ovčarskoj i kozarskoj proizvodnji, 
peradarskoj proizvodnji, ribogojstvu i pčelarstvu;

do 150.000,00 KM u: biljnoj proizvodnji, govedarskoj 
proizvodnji, svinjogojskoj proizvodnji, pogoni za paka-
ranje, sortiranje, doradu i sušenje;

do 250.000,00 KM u: pogone za hlađenje

 Korisnici kredita mogu biti pravni subjekti i fizičke 
osobe registrovane za bavljenje poljoprivrednom proizvodn-
jom sa prebivalištem u FBiH. 
 Predstavnici poljoprivrednih proizvođača izrazili su 
veliko interesovanje za korištenje ove kreditne linije.

Sulejman Selimović 

•

•

•

Finansiranje 

Predstavljena kreditna linija 
za razvoj poljoprivrede u FBiH

 U Privrednoj komori Kantona Sarajevo, na inicijati-
vu članova Komore, održana je sjednica Savjeta za turizam 
i ugostiteljstvo. Raspravljano je o Nacrtu zakona o turističkoj 
djelatnosti. U radu sjednice učestvovali su članovi Savjeta, 
predstavnici turističko-ugostiteljske privrede, Ministarstva pri-
vrede KS, Ferijalnog saveza FBiH i Komore. Sjednicu je vodio 
Zahid Bešović, predsjednik Savjeta.
 Istaknuto je da su razlozi za donošenje zakona vi-
šestruki, prije svega zbog toga što je turistička djelatnost bila 
pravno uređena zajedno sa ugostiteljskom djelatnošću, od-
nosno zakonom o turističko-ugostiteljskoj djelatnosti («Službe-
ne novine Federacije BiH» br. 19/96 i 28/03). S obzirom na 
obimnost materije koju obuhvata turistička djelatnost, i da 
je primjena postojećeg zakona za oblasti turizma i ugosti-
teljstva pokazala mnoge manjkavosti i da nije u dovoljnoj 
mjeri  regulisala turističku djelatnost, ukazala se potreba za 
boljim i preciznijim regulisanjem ove materije putem poseb-
nog zakona o turističkoj djelatnosti, bez obzira što su turizam 
i ugostiteljstvo vrlo blisko povezani. 

  U raspravi su učestvovali svi prisutni. Izrazili su zado-
voljstvo što predstavnici turističke privrede imaju priliku da o 
ponuđenom Nacrtu zakona daju prijedloge i sugestije, kako 
bi turizam, koji je u svim dokumentima i dugoročnim ciljevima 
razvoja Kantona i FBiH označen kao razvojna šansa i strateš-
ka grana, imao vlastitu zakonsku osnovu za snažniji razvoj 
i jačanje ekonomske osnove turizma FBiH, a time i samog 
Kantona. 
 Na osnovu rasprave i pisanih predstavki upućenih 
od: UTABiH, Turističke zajednice KS, Ferijalnog saveza BiH, 
VTKBiH usvojeni su jedinstveni prijedlozi, sugestije i mišljenja 
na Nacrt zakona o turističkoj djelatnosti i upućeni Vladi FBiH, 
Federalnom ministarstvu okoliša i turizma, te predsjedava-
jućim i zamjenicima predsjedavajućih oba doma Parlamenta 
FBiH. 
 U prijedlogu se nalazi 29 amandmana na Nacrt 
zakona kojima se na veoma kvalitetan način poboljšavaju 
predložene odredbe zakona i prilagođavaju stanju i uslovima 
primjene zakona u praksi.
 Pored toga, sugerisano je još šest područja koja bi 
trebalo obuhvatiti zakonom, među kojima su: licenciranje tu-
rističkih agencija, rad putničkih agencija iz inostranstva, rad 
udruženja turističkih vodiča i dr.
 Privrednici očekuju da će predlagač zakona uvažiti 
date prijedloge jer su oni veoma ozbiljno razmatrani od or-
ganizacija i udruženja koja su najautoritativnija u KS i šire iz 
oblasti turizma. 

Sulejman Selimović

Savjet za turizam i ugostiteljstvo

Doraditi Nacrt zakona o 
turističkoj djelatnosti 

 
Nacrtom zakona definisani su pojedini izrazi, kao što su: 
putnik, turistički paket-aranžman, izletnički program, put-
nička agencija-organizator putovanja i putnička agencija-
posrednik. Propisano je šta je turistička djelatnost, uslovi i 
način obavljanja poslova, subjekti koji se mogu baviti tom 
djelatnošću i uslovi koje moraju ispuniti za obavljanje tu-
rističke djelatnosti. Regulisano je šta se smatra putničkom 
agencijom. Propisani su uslovi za pružanje usluga turistič-
kog vodiča, pratitelja, animatora i zastupnika, kao i šta su 
to usluge u nautičkom turizmu, seoskom turizmu, usluge 
na skijaškom terenu, usluge u drugim oblicima turizma 
(zdravstvenom, kongresnom, omladinskom, planinskom, 
sportskom, usluge splavarenja i raftinga, vjerskom, lov-
nom, ribolovnom i dr.), te ostale turističke usluge. Utvrđe-
no je ko vrši upravni i inspekcijski nadzor, kao i kaznene 
odredbe. 

Savjet za okolinu i održivi razvoj Privredne komore Kantona 
Sarajevo, na sjednici održanoj 24. septembra 2008. godine, 
razmatrao je Nacrt zakona o fondu za zaštitu okoliša Kantona 
Sarajevo.
 Predsjednik Savjeta Hazim Zečević naglasio je značaj 
ovog zakona i posebno apelirao da se što prije formira Fond 
za zaštitu okoliša Kantona Sarjaevo.
 Zijada Krvavac, predstavnica Ministarstva za prostor-
no uređenje i zaštitu okoliša Kantona Sarajevo, i učesnica u 
izradi Nacrta zakona detaljno je obrazložila razloge, ciljeve i 
namjenu donošenja Zakona o Fondu za okoliš Kantona Sara-
jevo.
 U veoma stručnoj raspravi u kojoj su učestvovali: 
Hazim Zečević, Miroslav Mojčilović, Vanja Ćurin, Alija Ša-
banović, Minka Salkanović, Mubera Kadrić i Zijada Krvavac, 
usvojeni su prijedlozi, sugestije i mišljenja na Nacrt zakona o 
Fondu za zaštitu okoliša Kantona Sarajevo
 Učesnici u raspravi usvojili su deset konkretnih pri-
jedloga za poboljšanje teksta Nacrta zakona u amandman-
skoj formi koji su, putem Komore, dostavljeni Vladi Kantona 
Sarajevo i Ministarstvu prostornog uređenja i zaštitu okoliša 
Kantona Sarajevo
 Date su i četiri preporuke s ciljem što efikasnijeg rada 
Fonda.
 Posebno je ukazano na problem nefunkcionisanja 
Federalnog fonda za zaštitu okoliša, koji je osnovan još 2005. 
godine, ali zbog nekonstituisanja svih njegovih organa, od-
nosno neimenovanja direktora, Fond još ne funkcioniše.
 U skladu sa Zakonom o Fondu za zaštitu okoliša Fe-
deracije BiH, sredstva prikupljena u Federalni fond se raspo-
ređuju između Federacije BiH i kantona u omjeru 30% prema 
70%, što znači da rad Kantonalnog fonda ovisi od rada Fonda 
za zaštitu okoliša FBiH. 
 Prema iznesenim informacijama, trenutno se na raču-
nu Fonda za zaštitu okoliša FBiH nalazi oko 2,5 miliona KM 
prikupljenih po osnovu naknada za vode, a koja bi do kraja 
godine mogla da iznose preko 5 miliona KM.
 Velika je šteta i za privredu i za državu da ovolika 
sredstva stoje blokirana zbog personalnih ili drugih manje 

važnih razloga te da se ne rješavaju problemi vezani za sa-
niranje brojnih objekata vezanih za vodotoke i unapređenje 
stanja okoliša.
 S obzirom na ovo, zaključeno je da se Vladi Federaci-
je Bosne i Hercegovine uputi zahtjev da deblokira sve prepre-
ke za nesmetan rad Federalnog fonda za zaštitu okoliša.
 Bez obzira na ovisnost rada Kantonalnog od Fede-
ralnog fonda, Savjet je zaključio da se nadležnim organima 
u Kantonu Sarajevo preporuči što prije usvajanje zakona o 
Fondu za zaštitu okoliša Kantona Sarajevo i da se u budžetu 
Kantona Sarajevo predvide inicijalna sredstva, kako bi Fond 
otpočeo sa radom od januara 2009. godine.
 

Savjet za okolinu i održivi razvoj 

Aktiviranje 2,5 mil. KM u Fondu za zaštitu 
okoliša FBiH čeka imenovanje direktora 

TEME SEMINARA TERMIN PARTNER/PREDAVAČ

OKOLINSKI I EKONOMSKI ASPEKTII 
POVEĆANJA ENERGETSKE 

EFIKASNOSTI ZGRADA

6-8. oktobar
Seminar bez 

kotizacije

Partner REIC (Regionalni centar za obrazovanje 
i informisanje iz održivog razvoja za Jugoistočnu  
Evropu), Sarajevo. Predavači: prof. dr Aleksandar 
Knežević, doc. dr Esad Mulavdić, Azrudin Husika 
(Mašinski fakultet Sarajevo), Jasmina Čomić, Merima 
Karabegović (Ceteor, Sarajevo), Hilmo Šehović 
(Ministarstvo energije, industrije i rudarstva FBiH). 
Seminar se izvodi u okviru projekta koji je Komori 
odobrila Evropska unija.

UPRAVLJANJE INTELEKTUALNIM 
KAPITALOM 8-9. oktobar Partner Adizes Sutheast Europe, Novi Sad

SEMINAR ZA PRAVNIKE 9. oktobar 

Partneri: L&L English Language Center, Mostar & 
Privredna komora Unsko-sanskog kantona, Bihać. 
Predavač: Dunja  Alendar-Borić. Seminar se izvodi u 
Bihaću.

STANDARD ISO 9000 – 
ZABLUDE I ISTINE 13-14. oktobar Partner Smile it Solutions, Beč. Predavač Mičo Jančev, 

dipl. ing.

SEMINAR ZA MEDICINARE 16-17. oktobar Predavač: dr. Fejsal Borić, specijalista vazduhoplovne i 
porodične medicine.

PROJECT MANAGEMENT 20-21. oktobar Partner Micro edukacija, Sarajevo & Micro grupa, Split.

MENADŽMENT ZNANJA & 
UPRAVLJANJE ZNANJEM 20-22. oktobar Partner Privredna komora Austrije. Predavač Gerald 

Wintersperger (ekspert WIFI instituta).

FUNDRAISING - NAMICANJE SREDSTAVA 27-28. oktobar Partner TCC - Training, Consulting, Coaching, 
Sarajevo. Predavači: Aida Dolić & Nerka Jugo-Ahmić.

KAKO OSTVARITI USLOVE ZA 
DOBIJANJE OKOLINSKE DOZVOLE 28. oktobar

Partner Biobase, Sarajevo. Predavači: Esada 
Nuhbegović, dipl. ing. biologije, Almir Toroman, 
dipl. ing. prehrane i Mirsad Šahbazović, dipl. ing. 
mašinstva.

 KAKO SE POVEZATI - KOMUNICIRAJTE 
NA VIŠEM NIVOU & KAKO POMOĆI 

ZAPOSLENIM DA NADMAŠE SAMI SEBE
24. oktobar Partner At Com, Banja Luka.

Pozivamo privrednike da prisustvuju ovim edukacijama!
 Detaljnije informacije o aktuelnim edukacijama i programu edukacije 2008.možete dobiti na telefone Centra za 
edukaciju kadrova:250-117, 250-116, 250-107 ili na web-stranici Komore: www.pksa.com.ba u rubrici „Najave”

Centar za edukaciju kadrova Privredne komore Kantona Sara-
jevo realizovao je sedam seminara u septembru 2008. godine 
na kojima je prisustvovalo 112 polaznika.

7 KORAKA DO EFIKASNOG DELEGIRANJA & MOTIVI-
SANJE KROZ POZITIVNU KOMUNIKACIJU - realizovan 
12.9.2008. Partner At Com, Banja Luka

USPJEŠNA KOMUNIKACIJA S KUPCIMA - realizovan 
15.9.2008. Partner L&L English Language Center, Mostar. 
Predavač: Lejla Borić, M.B.A.

E-MAIL KAO PRODAJNI ALAT - realizovan 16.9.2008. 
Partner Anglo Adria poslovno savjetovanje, Zagreb. Preda-
vač mr. Mladen Jančić, MA BA (Hons)

•

•

•

UČINKOVITO UPRAVLJANJE PRIMJEDBAMA - realizovan 
17.9.2008. Partner Anglo Adria poslovno savjetovanje, 
Zagreb. Predavač mr Mladen JančićMA BA (Hons)

KAKO PRIVUĆI I ZADRŽATI NAJBOLJE KADROVE reali-
zovan 23.9.2008. Predavač mr. Damir Ahmetović (UNDP 
BiH)

KAKO POSLOVATI SA ZAHTJEVNIM KUPCIMA & VOĐE  
OŽIVLJAVAJU PROMJENE - realizovan 24.9.2008. Partner 
At Com, Banja Luka

UPRAVLJANJE LJUDSKIM RESURSIMA - realizovan 25-
26.9.2008. Partner Micro edukacija, Sarajevo & Micro 
grupa, Split. Predavač Mario Oršulić 

•

•

•

•

Septembar je obilježila intenzivna aktivnost organa i stručnih 
tijela Komore, koji su razmatrali jako važne zakonske i pod-
zakonske akte.  

Vladi Federacije Bosne i Hercegovine, Vladi Kantona Saraje-
vo i resornim ministarstvima, u septembru, upućeni su prijed-
lozi, mišljenja i sugestije na četiri veoma važna propisa, i to:

Nacrt zakona o izmjenama i dopunama Zakona o kon-
cesijama
Prijedlog zakona o obrtu i srodnim djelatnostima
Uredbu o izmjenama i dopunama Uredbe o uređenju 
gradilišta, obaveznoj dokumentaciji na gradilištu i učes-
nicima u građenju 
Nacrt zakona o Fondu za zaštitu okoliša Kantona Sara-
jevo

Zakon o koncesijama

 Vladi Federacije BiH i Federalnom ministarstvu 
energije, rudarstva i industrije upućeni su prijedlozi, mišljenja 
i sugestije na Nacrt zakona o izmjenama i dopunama Zakona 
o koncesijama. 
 Prijedlog sadrži šesnaest amandmana detaljno ob-
razloženih. Najveći broj njih odnosi se na elektroprivrednu 
djelatnost i poštanski promet.
 Pored konkretnih prijedloga, dato je mišljenje da bi 
koncesora (davaoca koncesije) trebalo obavezati da prije do-
djele koncesije obezbijedi sve neophodne upravne akte iz svo-
je nadležnosti koje je moguće dobiti do dodjele koncesije (npr. 
okolinska dozvola, vodoprivredni uslovi i dr.), čime se stvara 
pravna sigurnost kod investitora a postupak je brži i efikasniji.
Konkretni amandmani na ovaj zakon mogu se naći na web- 
siteu Komore...

Zakon o obrtu

 Najznačajnija izmjena koja je zatražena po Prijedlogu 
zakona o obrtu je brisanje stava 1. člana 65., stava 4. člana 
80., stava 2. člana 92. Prijedloga zakona, kao i sve odredbe 
koje definišu članstvo pravnih lica u oblicima organizovanja 
obrtnika jer su u suprotnosti sa članom 2. Prijedloga Zakona 
o obrtu i srodnim djelatnostima i Zakonom o privrednim ko-
morama u Federaciji Bosne  i Hercegovine.
 Zakonom treba dati mogućnost obrtnicima da se or-
ganiziranju u udruženja i obrtničke komore, kako je to riješeno 
u nekim evropskim zemljama, ali ne treba stvarati paralelizam 
i konfuziju dajući mogućnost da i pravna lica određenih dje-
latnosti budu članovi udruženja ili obrtničke komore, jer se 
pravna lica, prema Zakonu o privrednim komorama u Fede-
raciji BiH, organizuju u privredne komore.
 Donošenjem ovog zakona ne mogu se derogirati od-
redbe Zakona o privrednim komorama u Federaciji BiH, koji 
je utvrdila ista vlada i donio isti parlament.
 Pored datog prijedloga upućeno je više sugestija za 
poboljšanje teksta Prijedloga zakona, kao što je smanjenje 
broja oblika udruživanja obrtnika zbog njihove ekonomske 
snage, jasno definisanje šta su to obrtničke komore, način 

•

•
•

•

utvrđivanja visine članarine, koja su to upravna tijela, izbor 
predsjednika i potpredsjednika komora, nadzor i dr.
 Predstavnici Komore su učestvovali u javnoj raspravi 
koju je organizovalo Federalno ministarstvo razvoja, poduzet-
ništva i obrta, na kojoj su izneseni stavovi Komore, a predla-
gač je preuzeo obavezu da će ih u daljem postupku donošen-
ja zakona detaljno razmotriti.

Uredba o uređenju gradilišta, 
obaveznoj dokumentaciji 

na gradilištu i učesnicima u građenju 

Vlada Federacije Bosne i Hercegovine je, na prijedlog Fe-
deralnog ministarstva prostornog uređenja, donijela Ured-
bu o izmjenama i dopunama Uredbe o uređenju gradilišta,                 
obaveznoj dokumentaciji na gradilištu i učesnicima u građen-
ju («Sl. novine Federacije BiH», broj 34/08), koja sadrži mno-
go nelogičnosti i nerealnih zahtjeva. 
 Privrednici Sarajevskog kantona traže da se ova ured-
ba izmijeni i očekuju od resornog ministarstva i Vlade Federa-
cije BiH da to učini po hitnom postupku. U suprotnom, primje-
na ove uredbe će prouzročiti ogromne probleme građevinskim 
firmama i dovesti u pitanje njihov opstanak na tržištu. 
 Najznačajnija primjedba se odnosi na član 25a. 
Uredbe koju je potrebno izmijeniti jer zaposliti šest diplomi-
ranih građevinskih inženjera sa pet godina radnog iskustva, 
kao voditelje građenja, uslov je koji je teško ispuniti. To je de-
ficitaran kadar, a ujedno mali broj ovog osoblja se zapošljava 
u izvođačkim firmama i poslije završenog studija većina se or-
jentiše prema projektnim biroima i organizacijama investitora. 
Mišljenje je da broj diplomiranih građevinskih inženjera treba 
reducirati i prilagoditi obimu radova pojedine građevinske fir-
me.
 Voditelj građenja po ranijoj uredbi morao je biti dipl.
ing.građ. ili građevinski inženjer, sa tri godine radnog iskustva. 
Dopuna ove uredbe nije uključila kadrove VŠS – VI stepena 

INICIJATIVE

Intenzivna aktivnost Komore – 
Glas privrednika se sve više uvažava

stručne spreme koje zapošljavaju sve građevinske firme i koji 
uspješno obavljaju rukovodeće poslove u građevinarstvu. 
Smatramo da ovaj kadar treba uključiti u stručni kadar firme.
 Federalno ministarstvo prostornog uređenja dostavilo 
je Komori odgovor na date prijedloge. U toku je pribavljan-
je mišljenja članova Komore o odgovoru Ministarstva, nakon 
čega će prijedlozi ponovo biti upućeni nadležnim organima 
Federacije Bosne i Hercegovine.

Zakon o Fondu za zaštitu okoliša KS

 Ponuđeni Nacrt zakona o Fondu za zaštitu okoliša 
Kantona Sarajevo urađen je veoma dobro i u pojedinim od-
redbama i  nekim rješenjima je kvalitetniji u odnosu na Fede-
ralni zakon. 
 Fond afirmiše ciljeve i načela zaštite okoliša radi pos-
tizanja sistematskog i cjelovitog očuvanja kvaliteta svih kom-
ponenti okoliša, očuvanja prirodne zajednice i racionalnog 
korištenja prirodnih dobara.
 Konkretni amandmani na pojedine članove Nacrta 
zakona o Fondu za zaštitu okoliša su upućeni predlagaču i 
očekuje se da budu prihvaćeni.

Glas privrednika se ipak čuje

Zahvaljujući aktivnostima Privredne komore Kantona Sarajevo, glas privrednika na pojedina zakonska rješenja se čuje, bez 
obzira da li su ona kantonalnog, federalnog ili državnog nivoa.

Tako npr. u toku ove godine, pored pomenutih, naša komora je organizovala raspravu i usaglašavala prijedloge privredni-
ka na niz zakona, kao što su: Zakon o reviziji privatizacije državnog kapitala u privrednim društvima i bankama, Zakon o 
izmjenama Zakona o privrednim društvima, Strategija reforme penzionog sistema u Federaciji Bosne i Hercegovine, Zakon 
o javnim preduzećima u Federaciji Bosne i Hercegovine i dr.

Sve rasprave organizovane su uz učešće većeg broja privrednika i stručnjaka za pojedine oblasti koje su bile predmet zakon-
skog regulisanja. Prijedlozi su upućivani nadležnim državnim organima nakon usaglašavanja svih članova Komore i o tome 
je redovno informisana javnost putem medija.

Iako se radi o prijedlozima Kantonalne komore, pozitivna je činjenica da su organi višeg nivoa uzimali u razmatranje te pri-
jedloge, povratno informisale Komoru o njihovim stavovima po tim prijedlozima, maksimalno uvažavajući stavove Komore 
i privrednika Kantona Sarajevo (Direkcija za evropske integracije, Ministarstvo privrede i zaštite okoliša, Federalno ministar-
stvo obrta i poduzetništva, Federalno ministarstvo prostornog uređenja).

Međutim, i drugi nivoi komora i asocijacija privrede u Federaciji Bosne i Hercegovine i Bosne i Hercegovine moraju biti 
više angažovani kada su u pitanju zakoni od bitnog uticaja na poslovanje privrede. Sadašnji nivo koordinacije i zajednič-
kog nastupa je nezadovoljavajući, pa se po mnogim veoma značajnim zakonima oglašavaju samo privrednici iz Kantona 
Sarajevo.

Ulažući ogroman trud i sredstava angažujući eksperte Komore i njenih članova, mnoga zakonska rješenja su poboljšana, 
za neka se rješenja Komora uporno i kontinuirano bori ostvarujući neposredne kontakte sa nadležnim državnim organima, 
a neke prijedloge sama kreira i predlaže. To doprinosi stalnom poboljšanju poslovnog ambijenta i pozitivnim kretanjima u 
poslovanju privrede.

150 GODINA RAZVOJA FIKSNE MREŽE 
U BOSNI I HERCEGOVINI

 Početkom septembra 2008. godine, proslavljajući 
svoj dan (5. septembar) BH Telecom je upriličio svečanost 
na kojoj je promovirana jedna od najznačajnijih monografija 
koje se tiču razvoja Bosne i Hercegovine - ovoga puta u pitan-
ju je razvoj fiksne mreže u našoj državi.
 Promotori monografije su istakli jednu veoma važnu 
činjenicu - da je Bosna i Hercegovina, na zaostalom Balkanu, 
samo 14 godina kasnila za najsavremenijim dijelom svijeta u 
početku primjene prvih telekomunikacionih tehnologija. Dale-
ke 1858. godine uvedena je telegrafija u BiH između Mostara 
i Metkovića i tako je BiH bila uvezana u Evropski telegrafski 
sistem.
 U želji da našim čitaocima pružimo najosnovnije in-
formacije o razvoju fiksne mreže, napisan je ovaj članak.
 Prije kratkog izleta u historiju nastanka prvih komuni-
kacionih tehnologija, treba istaći da, ako gledamo u buduć-
nost, naučnici predviđaju da bi već 2050. godine računari 
mogli dostići procesnu i memorijsku snagu ljudskog mozga, 
što bi stvorila nove i nezamislive mogućnosti ljudima u krei-
ranju njihovih poslova, a i u privatnom životu. Analitičari koji 
predviđaju kako će se razvijati ICT tehnologije (Information 
Communication Technology) sigurni su da će se sve relevan-
tne informacije moći naći u tzv virtualnom prostoru (cyber-

sace). Ako bacimo pogled na sadašnjost - ona je u pogle-
du telekomunikacija već i danas „zastrašujuća“ jer današnja 
multimedijalna telekomunikacijska mreža na svojim priključ-
nim tačkama broji preko 5,5 milijardi terminala... od čega 1,2 
milijarda u fiksnoj mreži, 3,5 milijardi u mobilnoj 2G (druga 
generacija) i 1 milijardu internet-mreža...
 Čini se da prosječno obrazovani ljudi iz ovog područ-
ja više znaju o sadašnjem nivou razvoja telekomunikacijskih 
sistema u odnosu na početak razvoja ovog sistema.
 Riječ telekomunikacije prvi je upotrijebio Eduard 
Estaunie (1862-1942.) 1904. godine u svojoj knjizi „Traite 
pratique de telecommunication electrique (telegraphie - te-
lephonie)“, u kojoj telekomunikacije definiše kao „razmjenu 
informacija putem električnih signala“.
 U početnom stadiju razvoja telekomunikacija dosta 
se koristio (oko 6 decenija) Chape-ov optički telegraf. Ovaj 
sistem imao je dva bitna nedostatka: sistem je mogao radi-
ti u povoljnim vremenskim uslovima, a bila je visoka cijena 
eksploatacije. Godine 1833. dva profesora sa univerziteta 
Gotingen, Carl Gauss i Wilhelm Weber, uspostavili su prvu 
električnu vezu na rastojanju od 3 km. 1837. godine istovre-
meno se pojavljuju električni telegrafi u SAD, V. Britaniji i Nje-
mačkoj. Dakle, 1844. godina može se definisati kao godina 
početka korištenja električnog komuniciranja. Ove novine u 
razvoju telekomunikacija „otjerale su u penziju“ i znameniti 
Pony express u SAD, a također optički telegraf (u Evropi). Isti-
na, Poni express još možemo vidjeti u nekom starijem filmu.
 Ljudi su težili da otkriju nova područja međusobnih 
veza. U dvadesetim godinama 20. vijeka pojavljuje se jed-
na nova globalna teleprinterska mreža nazvana telex-mreža. 
Međutim, izumom telefaksa 70-tih godina 20. vijeka naglo je 
počeo opadati značaj teleksa. A u današnje vrijeme dobar dio 
funkcija teleksa preuzeo je Internet svojim e-mail sistemom, 
kao i pojava usluga sms u mobilnoj i fiksnoj mreži.
 U razvoju telefonija najznačajniji događaj je bio po-
java telefona koji je patentirao 14.2.1876. godine Aleksan-
dar Graham Bell. Prva telefonska centrala počela je sa radom 
u maju 1878. godine u gradu New Haven (SAD). Tri mjeseca 
kasnije imala je instaliranih 700 priključaka. Sav posao obavl-
jali su telefonski operatori, a sve se odvijalo veoma sporo. 
Mihajlo Pupin je dosta pomogao da se omogući telefoniran-
je na rastojanju od nekoliko stotina, pa i hiljada kilometara. 
Međutim, izum triode veoma je unaprijedio sistem telefonije, 
a, također, pomak su napravili radio prijenosi (1914.). San 
o transkontinentalnom linku ostvaren je 1915. godine. New 
York je spojen sa San Franciscom.
 Usavršavanje prenosnih linija teklo je veoma sporo. 
U početku ove linije su vazdušno vođene. Početkom 20. vijeka 
dolazi do razvoja tzv. parica i njihovog podzemnog smještan-
ja u specijalnu kanalizacionu infrastrukturu uz znatno smanje 
prečnika provodnika. Uskoro je uveden u upotrebu tzv. ana-
logni multipleks. Prva primjena tro i četverokanalnih sistema 
izvršena je u SAD 1918. godine od kompanije AT&T. Prvi di-
gitalni radio relejni sistem počeo je s radom u Japanu 1969. 
godine. 
 Paralelno sa razvojem ovih telekomunikacionih sis-
tema došlo je i do razvoja radija. Godina rođenja radija je 

150 godina razvoja fiksne mreže u BiH

Kratak izlet u historiju telekomunikacija 
u svijetu i BiH

1920. Prvo emitovanje televizije počelo je 1936. godine u 
BBC-u i prilikom otvaranja Olimpijskih igara u Njemačkoj. 
 Sva ova razdoblja mogla bi se podijeliti u nekoliko 
dijelova. Električna era trajala je 1833-1925. godine, elektro-
nička era 1915-1965. godine, mikroelektronička era 1965-
2000. godine i fotonička (nanoelektronička) era 2000 - ?

Razvoj električnih telekomunikacija 
u Bosni i Hercegovini

 Bosna i Hercegovina je imala veoma burnu historiju 
koja je uticala i na razvoj telekomunikacija. Poznato je da su 
našu državu, već od najranije istorije, šarali razni putevi na 
sve strane svijeta. Godine 1812. prvi put određeno je tačno 
vrijeme odlaska i povratka pošte na relaciji Pariz - Carigrad. 
U starim spisima kao itinerer se transporta pošte se pominju 
Kostajnica, Banja Luka, Travnik, Sarajevo, Foča. Ovim je BiH 
bila uvezana na evropski telegrafski sistem preko Metkovića, 
Splita, Rijeke i Trsta.
 U BiH telegraf stiže 1858. godine, a u dokumentu 
austrijskog ministarstva navodi se da je „Telegrafska uprava 
Turske podigla telegrafski vod od granice kod Metkovića do 
Mostara“. Telegrafska veza Sarajevo-Carigad uspostavljena 
je 1860. godine. Dolaskom Austro-Ugarske monarhije tele-
grafska mreža se proširila, a u funkciju je uvedena i telefonska 
mreža. Uoči Prvog svjetskog rata, u BiH je postojalo ukupno 
196 telegrafskih stanica. Telefon je prvi put upotrebljen u BiH 
1882. godine, ali samo za potrebu vojske i administracije. Kra-
jem 1894. godine instalirana je gradska telefonska stanica u 
Sarajevu. Svečano otvaranje javnog telefonskog saobraćaja u 
Sarajevu obavljeno je 16. novembra 1898. godine. U početku 
to su bili mjesne veze, da bi 1903. godine bio uspostavljen i 
međumjesni telefonski saobraćaj (Bosanski Brod je povezan sa 
austrougarskom telefonskom mrežom). Krajem Prvog svjetskog 
rata BiH je imala 1.284 telefonska pretplatnika (u Sarajevu 
je bilo nešto više od 100 pretplatnika, da bi se njihov broj 
povećao 1917. godine na 483). Važno je napomenuti da je 
u telegrafskom i telefonskom saobraćaju velika prepreka bila 
nepoznavanje jezika (turski i njemački). 1918- godine bilo je 
zaposleno 1.352 lica u Direkciji pošta i telegrafa BiH. Važno je 
napomenuti da se BiH, paralelno sa povećanjem telegrafskih 
i telefonskih linija učlanjivala i u međunarodna tijela iz ovog 
područja. Stalno raste broj telefonskih centrala (1919. godine 
60 tel. centrala, 1922. godine 66 tel. centrala, da bi se taj broj 
povećao 1939. godine na ukupno 130 telefonskih centrala). 
 1 marta 1936. godine zvanično je otvorena prva au-
tomatska telefonska centrala u BiH. Godine 1929. u BiH bilo 
je ukupno 2.194 telefonska pretplatnika, što pokazuje izuzetan 
spor razvoj, koji je dijelom bio i rezultat političkih prilika u koji-
ma se našla BiH. 
 Poslije Drugog svjetskog rata dolazi do bržeg tehnič-
ko-tehnološkog progresa u razvoju telefonije. Sredinom 60-tih 
godina 20. vijeka na području Jugoslavije uspostavljena je jav-
na telegrafska mreža za automatski promet, kada su instalira-
ne elektromehaničke automatske centrale na tranzitnom nivou. 
Od 60-tih godina dolazi do uključenja prvih ATC (automatske 
telefonske centrale) U Banjoj Luci, Mostaru, Sarajevu, a nešto 
kasnije i u Tuzli. 1981. godine uvode se u upotrebu i digitalne 
telefonske centrale. 
 Vidan napredak postignut je 1984. godine, kada 
je zbog održavanja XIV olimpijskih igara puštena u promet 
međunarodna centrala u Sarajevu (M10C) preko koje su svi 
telefonski pretplatnici u BiH uključeni u evropsku automatsku 
telefonsku mrežu. Ako uporedimo 1940. godinu, kada je bilo 

svega 2.069 telefonskih pretplatnika sa 1992. godinom (kada 
je registrovano 610.777 telefonskih pretplatnika) možemo 
uočiti veliki napredak. Veliku ulogu u ovom progresu su svaka-
ko imali radnici i menadžment preduzeća PTT saobraćaja. 
 Radio je kasno došao u BiH, tek nakon završetka 
Drugog svjetskog rata. 10.4.1945. godine počela je rad ra-
diostanica Sarajevo, što predstavlja 25 godina zakašnjenja u 
odnosu na prvo uvođenje radija u upotrebu u svijetu. Televizija 
je startovala 1971. godine, što je također kašnjenje od skoro 
3,5 decenije. Sva ova zakašnjenja jasno ukazuju na neravno-
pravnost uvođenja telekomunikacionih medija u BiH u odnosu 
na neke druge centre u tadašnjoj Jugoslaviji.
 Prvi projekt izgradnje kvalitetnih prijenosnih sistema je 
posvećen rješavanju kvalitetnog povezivanja telekomunikacij-
skih čvorišta u Sarajevu. Izgrađen je prvi gradski optički prsten 
PTTBiH, koji je pušten u rad 1998. Ovim je BiH uključena u je-
dinstveni svjetski sistem telekomunikacija po najvišim svjetskim 
standardima. Dolazi i do izgradnje prvih optičkih magistralnih 
kablova. Prvi optički magistralni prsten izgrađen je na relaciji 
Sarajevo-Tuzla-Zenica-Sarajevo. Optički kabl Sarajevo - Mos-
tar pušten je u saobraćaj 1999. godine. Iste godine izgrađen 
je i optički magistralni put Sarajevo - Goražde. 
 Poslije završetka agresije na BiH, dolazi do naglog 
razvoja telekomunikacija, najviše zahvaljujući velikim napori-
ma PTT preduzeća da normalizuju stanje i krenu prema mo-
dernim tehnologijama u ovoj oblasti. Dolazi do rekonstrukcije 
i obnove onoga što je oštećeno u ratnim razaranjima, ali i do 
modernizacije. 
 Za sve što je urađeno na obnovi ovog sistema i na 
planu modernizacije mogu se uputiti čestitke vrijednim radnici-
ma i menadžmentu BH Telecoma.

Faruk Podrug

Napomena: u članku su dijelom korišteni podaci iz monografije „Sto-
tinu i pedeset godina razvoja fiksne mreže u Bosni i Hercegovini“

 U organizaciji Trgovinskog odjela Ambasade Repub-
like Austrije u BiH održan je 16. septembra, u prostorijama 
Privredne komore Kantona Sarajevo, Austria Showcase o temi 
eGovernment. Prezentaciji austrijskih IT kompanija prisustvo-
valo je preko 60 predstavnika bosanskohercegovačkih kom-
panija i institucija zaduženih za uvođenje eGovernmenta, te 
predstavnici medija.
 Skup su otvorili Kemal Grebo, predsjednik Privredne 
komore Kantona Sarajevo, i Astrid Pummer, trgovinski savjet-
nik Austrijske ambasade.
 U prijepodnevnom programu svoje proizvode i uslu-
ge su predstavile sljedeće austrijske kompanije:

APC interactive solutions 
Systema Human Information Systems 
Mils Electronics
R & M

 O stanju IT industrije u BiH publiku je ispred Asoci-
jacije za informacione tehnologije Bosne i Hercegovine infor-
misao Brano Vujičić. O predstojećim eGovernment projektima 
je govorio savjetnik u Ministarstvu transporta i komunikacija  
Božidar Škravan, a o eLegislativi je održao prezentaciju Vedad 
Silajdžić, pravni ekspert, viši asistent Ekonomskog fakulteta u 
Sarajevu.

•
•
•
•

U prostorijama Komore

Održan Austria Showcase 
o temi eGovernment

BH Telecom je, povodom Dana firme 5. septembra organi-
zovao svečanu akademiju na kojoj je promovisana mono-
grafija  „150 godina fiksne mreže u Bosni i Hercegovini“. 
Ovoj svečanosti su prisustvovali brojni gosti (privrednici, 
političari, kulturni djelatnici). Svečanost je održana u rezi-
denciji „Konak“ u Sarajevu.
 Na svečanoj akademiji gostima su se obratili Hajru-
din Šuman, predsjednik Organizacionog odbora, koji je 
upoznao prisutne sa organizacijom Dana BH Telecoma, 
g. Ibrahim Koluder (direktor BH Line mreže) je govorio o 
dugoj historiji fiksne mreže u BiH. Prof. dr Mujo Hebibović i 
prof. dr. Nediljko Bilić promovisali su monografiju. Nedžad 
Rešidbegović, generalni direktor BH Telecoma, govorio je 
o namjeri BH Telecoma da trajno označi mjesto prve tele-
grafske centrale u BiH.
 Promotori su istakli jednu veoma važnu činjenicu - da 
je Bosna i Hercegovina, na zaostalom Balkanu, samo 14 
godina kasnila za najsavremenijim dijelom svijeta u počet-
ku primjene prvih telekomunikacionih tehnologija. Daleke 
1858. godine uvedena je telegrafija u BiH između Mostara 
i Metkovića i tako je BiH bila uvezana u Evropski telegrafski 
sistem.

Faruk Podrug

Komora na proslavi Dana Telecoma

 Žiri Bee-festa 6. internacionalnog sajma pčelarstva i 
pčelarske opreme - Dani pčelarstva, koji je održan u Sarajevu, 
dodijelio je više priznanja.
 Nakon organoleptičke provjere i uvida u laboratorij-
ske analize zlatne medalje u kategoriji šumski med dodijeljene 
su Adisu Bašiću iz Vareša i firmi “Pčelica Medina” iz Zenice.
 U kategoriji „Kesten“ zlatna medalja dodijeljena je 
Ibrahimu Mahmutoviću iz Cazina, “Una med Damir Omano-
vić” iz Cazin, Idriz Gerzić iz Bosanske Krupe, dok je srebrna 
medalja pripala Mustafi Bašagiću iz Cazina.
 U kategoriji „Livada“ zlatna medalja pripala je Abdu-
rahmanu Trešnji iz Konjica, Ibrahimu Mahmutoviću iz Cazina. 
Srebrna medalja u istoj kategoriji pripala je Ahmetu Baliću 
iz Travnika, Pčelarskoj zadruzi Api med iz Sanskog Mosta, te 
“Pčelici Medini” iz Zenice.
 U kategoriji „Vrijesak“ zlatna medalja pripada Avdi 
Duranoviću iz Konjica i Marijanu Biliću iz Ljubuškog. Srebrna 
medalja dodijeljena je Husi Faladžiću iz Konjica.
 Za preparate na bazi pčelinjih proizvoda zlatna me-
dalja pripala je Avdi Duranoviću iz Konjica za preparat Med, 
mliječ i polen. Zlatna medalja u istoj kategoriji pripala je i Api 
medu, Sanski Most za propolis kremu, Idrizu Gerziću iz Bosan-
ske Krupe za sirup od bora.
 Nakon uvida u analize žiri je jednoglasno odlučio da 
titulu “Med medova za 2008. godinu“ dodijeli medu Kesten, 
pčelara Damira Omanovića iz Cazina.
 Nagrada za poseban doprinos u razvoju pčelarstva u 
BiH ove godine pripala je pčelaru Avdi Duranoviću iz Konji-
ca.
 Ocjenjivački žiri Bee-festa, 6. sajma pčelarstva i pče-
larske opreme - Dani pčelarstva odao je posebno priznanje 
Pčelarskoj zadruzi “Api med” iz Sanskog Mosta koja okuplja 
pčelare i na savremen način unapređuje njihove aktivnosti.

 
 Svi pregledani uzorci imaju izvrsnost kvalitete. Žiri je 
zadržao pravo da nakon takmičenja može ponovno analizirati 
bilo koji uzorak od prijavljenih proizvoda, te javno povući do-
dijeljenu nagradu ukoliko dođe do razlike u kvalitetu proizvo-
da nagrađenih vrsta meda.

Priznanje za najkvalitetniji med i druge 
pčelinje proizvode

 Međunarodni sajam EKOturizma, EKOlogije i EKO 
zdrave hrane EKOBIS 2008 održan je od 11. do 14. septem-
bra 2008. u Bihaću, u organizaciji Privredne komore Unsko 
– sanskog kantona, na lokaciji Gradske otoke.
 Na otvorenom i zatvorenom izložbenom prostoru, 
predstavilo se oko 220 izlagača, na 110 štandova, iz Bosne 
i Hercegovine, Hrvatske, Srbije i Crne Gore, Francuske, Nje-
mačke, Italije, Velike Britanije, Švicarske, Slovenije…
 Sajamske aktivnosti obuhvatile su izlagače s područja 
proizvodnje hrane i pića, organske hrane, šumarstva, drvne i 
papirne industrije, tekstila, građevinarstva, sredstava i sistema 
za prečišćavanje voda, kanalizacionih i drugih sistema, pre-
rade i recikliranja otpada i sekundarnih sirovina, ekoturizma i 
pratećih djelatnosti.
 Poseban naglasak je stavljen na očuvanje prirodnih 
ljepota i čistoću rijeka Unsko – sanskog kantona. U okviru 
pratećih sadržaja održani su okrugli stolovi, promocije, pre-
zentacije firmi, proizvoda i projekata, ekološke akcije, eko-
loška radionica djece, sportska takmičenja, poslovni susreti, 

kulturno-umjetnički i sportsko-rekreativni sadržaji, izložbe i dr.
 Privredna komora Kantona Sarajevo, kao partnerska 
Komora PKUSK, učestvovala je u radu Sajma, predstavljajući 
svoje, kao i  aktivnosti svojih članova čija je djelatnost usko 
vezana za tematiku ovog sajma.
 U sklopu realizacije aktivnosti projekta EURED: 
„Razvoj i unapređenje konkurentnosti MSP na polju povečan-
ja energetske efikasnosti“, Komora je u toku sajamskih dana 
prezentirala pomenuti projekat firmama, udruženjima i medi-
jima USK. 
    EKOBIS je ujedno bio prilika za ostvarenje poslovnih 
kontakata, razmjenu iskustava, upoznavanje najnovijih do-
stignuća u proizvodnji i tehnologijama, te spoznaju naučnih 
trendova i susreta proizvođača sa trgovcima i potrošačima.
 Projekat EKOBIS ima viziju da Unsko-sanski kanton i 
cijelu BiH učini poznatim u svijetu po zdravom životu i okolini 
opredijeljenoj za razvoj eko-turizma.

Lejla Zečević-Selmanović

11. do 14. 2008. Bihać

Sarajevska privreda na EKOBIS-u 2008

SLUŽBA ZA ZAPOŠLJAVANJE KS OSIGURALA 2 MIL KM ZA 
POKRETANJE VLASTITOG BIZNISA

 Služba za zapošljavanje Kantona 
Sarajevo uskoro će dodijeliti dva mili-
ona KM za 200 nezaposlenih, koji će 
uz pomoć ovih sredstava pokrenuti 
vlastiti biznis, potvrdio je Vahid Mu-
haremović, direktor ove ustanove.
 Riječ je o projektu samozapošlja-
vanja, a Muharemović očekuje da će 
sredstva biti podijeljena u ovom mje-
secu, nakon što Upravni odbor Služ-
be za zapošljavanje odobri spisak.
 “Skoro svake godine određujemo 
sredstva za ovu vrstu podrške neza-
poslenima koji imaju neku ideju za 
pokretanje vlastitog biznisa. Novčani 
podsticaji iznose 10.000 KM, a sred-
stvima koje imamo na raspolaganju 
uspjet ćemo da finansiramo 200 ne-
zaposlenih, iako ih se ove godine pri-
javilo 300”, kazao je Muharemović.
 Spisak nezaposlenih sačinila je 
Komisija koja je obišla svaku lokaciju 
i bodovala sve koji su se prijavili, a 
UO Službe spisak bi trebalo da odo-
bri naredne sedmice, nakon čega će 
aplikanti dobiti novac.
 Muharemović naglašava da su 
među prijavljenim najbrojniji oni koji 
se bave poljoprivredom.
 “Imamo dosta aplikanata iz ru-
ralnih dijelova Kantona, iz Ilijaša, 
Hadžića, Trnova. Služba za zapošlja-
vanje u sklopu projekta samozapošl-
javanja odlučila je da podrži one koji 
žele da se bave poljoprivredom i dru-

gim proizvodnim djelatnostima, kao što su plastenici. Iz ovog projekta isključili 
smo trgovinu i ugostiteljstvo, jer su to u ovom trenutku suficitarne djelatnosti”, 
kazao je Muharemović. Dodaje da se oni koji dobiju finansijsku podršku u 
naredne dvije godine neće moći prijaviti na biro za zapošljavanje. 

OTVARANJE NOVOG HOSTELA FERI NA 
IGMANU KRAJEM NOVEMBRA

 Ministar za urbanizam i zaštitu oko-
liša Kantona Sarajevo Abid Jusić, generalni 
direktori KJKP Sarajevogas i Vodovod i kana-
lizacije Salih Selmanović i Fahrudin Pilavdžić 
posjetili su 16.09.2008. hostel Feri - Veliko 
polje na Igmanu.
 Predstavnici Ferijalnog saveza BiH su 
upoznali goste s tokom izgradnje ovog savre-
menog objekta namijenjenog prvenstveno 
mladim ljudima, školama, fakultetima, sport-
skim klubovima i drugim organizacijama iz 
Sarajeva, ali i cijele BiH i regije.
 Ministar Jusić je istakao zadovoljstvo 
urađenim poslovima i najavio pomoć Kanto-
na Sarajevo u finalizaciji završnih radova u cil-
ju skorijeg otvaranja ovog objekta i pružanja 
usluga mladim u realizaciji njihovih programa 
i projekata.
 Istaknut je značaj ovog hostela u afir-
maciji Igmana i Bjelašnice, Kantona Sarajeva 
i razvoju turizma uopće.
 Svečano otvorenje hostela Feri plani-
rano je za kraj novembra 2008. kada će prvi 
gosti imati priliku doći i uživati u novoj zimskoj 
sezoni, saopćeno je iz Službe za informisanje 
KS-a.

MIKROKREDITNA FONDACIJA LOK 
DOBILA VISOKU A OCJENU

 Globalna mikrofinansijska ra-
ting- agencija Planet rating, putem „girafe“, 
metodologije koja podrazumijeva analizu 
upravljanja, informacija, rizika, aktivnosti, fi-
nansiranja i efikasnosti poslovanja, ocijenila je 
poslovanje LOK mikrokreditne fondacije Sara-
jevo visokom A ocjenom.
 Ocjena A je, kako se navodi u sa-
općenju LOK-a, pokazatelj da ta mikrokredit-
na fondacija i dalje slijedi pozitivne trendove 
u profitabilnosti i efikasnosti i da su instituci-
onalne, operacione i finansijske performanse 
odlične u komparaciji s postavljenim standar-
dima struke.
 Dugoročni planovi LOK-a su, prema 
ocjeni Planet ratinga, vrlo realno osmišljeni i 
postavljeni. Elementi rizika su poznati i sistem 
upravljanja njima je dobro postavljen.
 LOK, kako se navodi u saopćenju te 
mikrokreditne fondacije, do kraja godine pla-
nira i pretvorbu u dioničarsko društvo da bi 
povećao rast kroz nove investicije, te će slije-
diti i pozitivne trendove u profitabilnosti i efi-
kasnosti.
 Mikrokreditna fondacija LOK je za 
11 godina poslovanja ostvarila portfolio od 
120.000.000 KM, a trenutno posluje u 86 
ureda širom BiH i zapošljava 300 osoba. 

VODA “JAFARA” OSVAJA TRŽIŠTE LIBIJE

 Jafara Co. Food 
Industry, prva kom-
panija s većinskim 
stranim kapitalom 
koja je dobila do-
zvolu za proizvod-
nju vode u Libiji, 
pustila je na tržište 

prvu pošiljku negazirane vode “jafara”.
 Voda “jafara” nalazi se u pakiranju od 1,5, 0,5 l, 
dok za petnaestak dana počinje punjenje boca od 0,33 l s 
kojom će ova kompanija, u vlasništvu sarajevskog MIMS-a, 
biti prva na tržištu Libije.
 Voda se nalazi u svim značajnim gradovima poput 
Bangazija, Adzubabija, Sirta, Sebhe i Tripolija.

 Nova linija za vodu radi u tri smjene, s dnevnim 
kapacitetom od 120.000 boca, dok je ukupni instalirani 
kapacitet u eksploataciji vode i soka u Jafari oko 90 mili-
ona litara godišnje.
 - Do kraja godine instalirat ćemo i novu liniju za 
proizvodnju sokova, čime ćemo zaokružiti investicijski ciklus 
koji smo započeli prije dvije godine, istaknuo je Zlatko Sej-
menović, direktor Jafara Co. Food Industry.
 Libijska kompanija Jafara u jesen 2005. godine pri-
ključila se MIMS Grupaciji te je kao rezultat te saradnje os-
novana kompanija Jafara Company Ltd., a njena osnovna 
djelatnost je prehrambena proizvodnja.
 Do sada je u moderniziranje kompanije uloženo 
oko 15 miliona eura, dok će se puštanjem do kraja godine, 
u pogon nove linije za proizvodnju sokova u limenci uložiti 
dodatnih 1,5 miliona eura. 

 PRVI HALAL-CERTIFIKAT U OBLASTI LOGISTIKE I 
TRANSPORTA DODIJELJEN KOMPANIJI 

INTERŠPED D.D. SARAJEVO

 Agencija za certificiranje halal-kvalitete iz Tuzle do-
dijelila je 24.09.2008 godine certifikat logističkoj kompaniji 
Interšped d.d. Sarajevo za oblast skladištenja, transporta i ca-
rinskih procedura.
 Ovo je prvi halal-certifikat u oblasti logistike i trans-
porta dodijeljen u Bosni i Hercegovini, ali i regionu, saopćeno 
je iz Interšpeda.
 Interšped d.d. Sarajevo je firma sa dugogodišnjim 
iskustvom iz oblasti međunarodne i unutrašnje špedicije, tran-
sporta i skladišnih usluga, osnovana 1948. godine. Djelatnost 
ove kompanije je organizacija svih vrsta prevoza, carinsko po-
sredovanje, skladišna logistika, ostale usluge vezane za spolj-
nu i unutrašnju trgovinu, te konsalting-usluge.
 Uvažavajući činjenicu da se sve veći broj bosansko-
hercegovačkih i regionalnih kompanija kao što su KLAS Sa-
rajevo, Vegafruit, Vispak Visoko, Argeta Sarajevo, Perutnina 
Breza, Kraš Zagreb, Vindija, Knjaz Miloš, Ikarus Beograd i dr., 

certificira prema halal-standardima, Interšped ovim certifika-
tom omogućuje svima njima da plasiraju svoje halal-proizvo-
de u Maleziji, Indoneziji, Pakistanu, Libiji, Saudijskoj Arabiji i 
drugim narastajućim halal-tržištima brže, sigurnije i lakše, a 
prema halal-procedurama.
 Slijedeća faza u oblasti halal-standarda je izgradnja 
halal-hub/a u Bosni I Hercegovini, gdje Interšped planira svo-
jim resursima učestvovati u realizaciji ovog projekta. Naime, 
halal-hub će biti centar za proizvodnju, skladištenje i distribu-
ciju halal-proizvoda, kako u uvozu, tako i za izvoz.

TAKMIČENJE ZA NAJBOLJE 
POSLOVNE PLANOVE 2008

A. KO MOŽE UČESTVOVATI?
Svaki državljanin Bosne i Hercegovine koji ima između 18 i 
35 godina se može uključiti! Možete predati Vaš poslovni plan 
sami ili zajedno sa još maksimalno 4 člana tima ( jedan tim 
može imati maksikmalno 5 članova).

B. ŠTA MOŽETE OSVOJITI?
30 najboljih poslovnih planova mogu osvojiti besplatnu 
registraciju i 2500 EUR za usluge konsultacija i savjeto-
vanja (odabranih iz baze konsultanata BSC Zenica).
10 najboljih planova (od 30 nagrađenih) mogu dobiti 
mikro-kredite u iznosu od 1000� do 10,000�, (u ovis-
nosti od uslova lokalne kreditne organizacije koja je iza-
brana za svaki BSC posebno).
5 najboljih planova mogu dobiti prostor/usluge biznis 
inkubatora (ovisno od dostupnosti/pravila postojećeg in-
kubatora, uz saglasnost Koordinacionog odbora - neki 
inkubatori mogu biti usmjereni na određene sektore-sva-

•

•

•

ki inkubator će imati svoja pravila/rangiranje određena 
od vlasnika (lokalnih partnera). Ukoliko pobjednik odbije 
koristiti prostor u poslovnom inkubatoru, prostor će biti 
ponuđen narednom u poretku nagrađenih.

Više informacija na www.bsczenica.org.

Soft skills ili mekane vještine karakteriziraju zaposlenika u načinu rada, 
dok se hard skills, odnosno tvrde vještine, stiču obrazovanjem

Da biste opstali na tržištu rada morate se svakodnevno informisati o 
novim i boljim metodama rada. Tako je pri traženju posla, osim znanja 
koje ste stekli obrazovanjem i radnim iskustvom, potrebno poznavati 
osnovne vještine koje zaposlenicima trebaju za uspjeh u poslu.

Od zaposlenika se očekuje da poznaju:
• Microsoft Word
• Excel
• PowerPoint
• Da poznaju komunikacijske vještine, istovremeno završavaju više za-
dataka, te budu timski igrači

Koja je od ovih vještina važnija, zavisi o zanimanju, no činjenica je da 
poslodavac očekuje od vas da vam niti jedna od ovih osobina ne pred-
stavlja problem.

Te su vještine poznatije pod nazivom “soft skills”, odnosno mekane 
vještine koje karakteriziraju zaposlenika u načinu rada te “hard skills”, 
odnosno tvrde vještine koje se stiču obrazovanjem.

“Tvrde vještine” (hard skills) su vještine za obavljanje određenog posla, 
a većina mlađih zaposlenika ih je naučila tokom visokoškolskog obrazo-
vanja. U većini slučajeva misli se na poznavanje računarskih programa 
poput Microsoft Worda, Excela i PowerPointa. Poslodavci ih nerijetko 
testiraju na razgovoru za posao, a osim njih, potrebno je poznavati 
vještine koje su specifične za struku kojom se bavite.

Rijetko ko vodi računa o razvoju tzv. mekih vještina (soft skills) koje su ve-
zane uz osobni razvoj pojedinaca, iako ih poslodavci jako cijene. Prim-
jerice, mekane vještine odnose se na način komunikacije, mogućnost 
da istovremeno radite više poslova, kao i da se bez problema uklopite u 
novu radnu sredinu. Otkrivaju koliko ste kreativna osoba, kako upravl-
jate stresom, da li olako određujete svoje ciljeve, te jesu li razvijene vaše 
komunikacijske vještine. Poslodavci na razgovorima za posao sve više 
procjenjuju ove “meke” vještine, a važno je reći da se te vještine mogu 
naučiti, odnosno mogu se steći vremenom i obrazovanjem.

Kako razvijati liderske vještine već na 
prvom poslu?

 Liderske vještine valja razvijati već na prvom poslu. Pitate 
se kako? Odgovor je vrlo jednostavan – “pretvorite se u oči i 
uši” te pratite rad vaših saradnika, ali i šefova.
 Gledajući i slušajući ono što drugi rade, kako vode sasta-
nak ili kako i kada koriste e-mail, možete mnogo toga naučiti 
te primijeniti u vlastitom radu.
 Donosimo vam nekoliko savjeta kako razvijati liderske 
vještine već na prvom poslu.
Razmišljajte, nemojte samo izvršavati zadatke
Kvalitetnog radnika želi svaki poslodavac, no zaposlenika koji 
pokazuje inicijativu, daje prijedloge, želi napraviti više - vješti-
na je koja je cijenjena. Stoga je savjet stručnjaka - “Razmišl-
jajte o tome što radite, nemojte samo izvršavati naredbe”.

Postavljajte što više pitanja
Morate saznati što se konkretno očekuje od vas. Potražite po-
moć kolega ili nadređenog. Također, poslodavac od vas ne 
očekuje da sve znate, stoga pitajte ono što vam nije jasno. 
Zatražite da vam to kolege pokažu na primjeru. Na taj način 
pokazat ćete zanimanje za rad u firmi.
Volontiranje uvijek pomaže
Volontiranjem pokazujete da se ne plašite obaveza i dužnosti 
te da želite naučiti više. Svaka kompanija radi svoj posao na 
drugačiji način.
Potražite izazov
Dovoljno je da na jednom poslu provedete nekoliko mjeseci 
kako biste uočili nedostatke. No, nemojte svoje razmišljanje 
zadržati za sebe. Predložite promjene, ali i način na koji biste 
vi to uradili. To vam daje mogućnost da vam poslodavac da 
prednost pred ostalim zaposlenicima.
Potražite mentora
Pronađite osobu koja je uspješna u vašoj kompaniji te je 
uzmite za mentora. Pokušajte što više naučiti. Osim toga, ako 
pokažete veći interes za rad, na tu osobu ostavit ćete dojam 
mladog zaposlenika koji ima potencijala.

Koje su vještine potrebne za uspjeh u poslu?




